
1. RHAGARWEINIAD

Cafodd r6l Ombwdsmon Gwasanaethau Cyhoeddus Cymru (yr Ombwdsmon) ei chreu ar 1

Ebrill 2006. Prif bwrpas y rol yw:

1. Ystyried cwynion ynghylch gwasanaethau a ddarperir gan gyrff cyhoeddus.

2. | gywiro cwynion gwasanaeth lle mae hynny’n bosibl

3. Cydnabod a rhannu arferion da a gwella safonau gwasanaethau cyhoeddus yng

Nghymru

4. Datblygu hyder mewn llywodraeth leol yng Nghymru drwy hyrwyddo safonau uchel

mewn bywyd cyhoeddus

5. Ystyried cwynion fod aelodau awdurdodau lleol wedi torri'r c6d ymddygiad

O ran y ddau bwynt olaf, mae yr Ombwdsmon yn ddiweddar wedi penodi Swyddog newydd
sy’n Arwain ar Gwynion mewn perthynas &'r Cod Ymddygiad ac mae’r swyddog wedi
datblygu dau o daflenni Ffeithiau newydd a ysgrifennwyd ar gyfer Aelodau sy’n destun

ymchwiliad dan y cdd ymddygiad.

Mae’r Taflenni Ffeithiau ynghlwm yn ATODIADAU 1 a 2 yr adroddiad hwn. Mae ynddynt

ganllawiau defnyddiol mewn perthynas &'r prosesau a ddilynir ac yn y ddwy daflen, cynghorir

aelodau’n gryf i beidio a thrafod neu rannu gwybodaeth gydag unrhyw un, ac eithrio’r sawl
sy’n rhoddi cyngor cyfreithiol neu gyngor arall iddynt, a hynny er mwyn osgoi rhagfarnu

ymchwiliadau o’r fath.

2. TAFLEN FFEITHIAU AR GYFER AELODAU AWDURDODAU LLEOL: Beth rydym ni’'n
ei wneud ar 6l cael cwyn am eich ymddygiad

Caiff unrhyw gwynion newydd eu hystyried gan y Tim Cyngor Cwynion a rhoddir prawf dau
gam ar bob cwyn. Cynhelir y prawf cyntaf i weld a oes tystiolaeth uniongyrchol fod y céd
wedi’i dorri ac yna ystyrir a oes angen, er budd cyhoeddus, cyfeirio’r gwyn i bwyllgor safonau
neu Banel Dyfarnu Cymru ai peidio. Y nod yw hysbysu'r aelod o’r penderfyniad ynghylch a
fyddir yn cynnal ymchwiliad ai peidio o fewn 4 wythnos o dderbyn y gwyn.

Os gwneir penderfyniad i gynnal ymchwiliad, yna amlinellir y broses a cheir trafodaeth wedyn
ar ganlyniadau posibl yr ymchwiliad.

3. CWYNION MEWN PERTHYNAS A’R COD YMDDYGIAD: Taflen ffeithiau i aelodau sy’n
cael eu cyfweld

Yn dilyn o eitem 2 uchod, mae’r Daflen Ffeithiau hon yn darparu gwybodaeth am y broses
gyfweld, h.y. natur a ffurf y cyfweliad, yr hyn y byddai aelod ei angen ar gyfer cyfweliad o'r
fath, ac yn cadarnhau’r trefniadau o ran cofnodi a chytuno ar y cyfweliad.

4. ARGYMHELLIAD

Bod yr holl aelodau’n derbyn cyfathrebiad yn dwyn sylw at gyngor yr Ombwdsmon fel sydd
ynghlwm yn ATODIAD 3.

Cwynion yn ymwneud a'r

Cod Ymddygiad: Taflen mbwdsmon

OMBWDSMON GWASANAETHAU CYHOEDDUS CYMRU

ffeithiau i aelodau sy'n
cael eu cyfweld

Mae'r daflen ffeithiau hon yn esbonio sut bydd staff yr Ombwdsmon yn gweithredu wrth
gynnal cyfweliadau ag aelodau etholedig sy'n destun ymchwiliad dan weithdrefn Gwyno'r
Cod Ymddygiad.

Natur a ffurf y cyfweliad

Cynhelir cyfweliadau wyneb yn wyneb fel arfer, ond mewn amgylchiadau eithriadol efallai y
gofynnir i chi ddarparu atebion ysgrifenedig i gyfres o gwestiynau ysgrifenedig.

Bydd y Ymchwiliwr yn gwneud recordiad digidol or cyfweliad i wneud yn siwr bod eich
tystiolaeth yn cael ei chofnodi'n gywir. Dylech fod yn barod i ateb unrhyw gwestiwn a
ofynnir i chi. Cewch gyfle hefyd i roi sylwadau sy’n berthnasol i'r ymchwiliad yn eich barn
chi, ac y dylai'r Ombwdsmon eu hystyried wrth gyrraedd ei benderfyniad ynghylch y gwyn.

Byddai'n ddefnyddiol pe gallech nodi unrhyw bryder sydd gennych, neu nodi unrhyw dyst
rydych yn teimlo y dylid cysylltu ag ef neu hi yn ystod yr ymchwiliad, er mwyn i'r rhain gael
eu datrys yn brydlon. Efallai y bydd methu a chydymffurfio ag unrhyw gais a wneir gan y
Ymchwiliwr i ddod i gyfweliad mewn cysylltiad ag ymchwiliad yn cael ei ystyried fel torri'r
Cod.

Mae'r Ombwdsmon yn gwerthfawrogi y gallai cyfweliadau achosi pryder weithiau. Gan
hynny, mae croeso i chi gael rhywun gyda chi pan fyddwch yn gweld y swyddog ymchwilio.
Mae croeso i chi ddod a chynrychiolydd cyfreithiol gyda chi neu rywun arall i'ch cefnogi os
ydych yn dymuno gwneud hynny. Os ydych yn dymuno cael rhywun yn bresennol yn y
cyfweliad i'ch cefnogi chi, rhowch wybod mewn da bryd i'r Ymchwiliwr pwy fydd yr un ddaw
gyda chi. Ni ddylai'r unigolyn hwn fod yn rhywun sy’n gysylltiedig a'r ymchwiliad; yr unig
reswm y mae ef neu hi yno yw bod yn gefn i chi ac nid i ateb cwestiynau drosoch. Caiff
cyfweliadau eu cofnodi bob amser.

Beth fydd ei angen arnoch ar gyfer y cyfweliad

Gwnewch yn siwr eich bod yn deall pwrpas y cyfweliad. Dylech fod wedi cael manylion am
y gwyn sy’n nodit hyn y mae’r Ombwdsmon yn ymchwilio iddo, ynghyd a chopi o'r
dystiolaeth berthnasol a gasglwyd. Os oes gennych chi bapurau — fel llythyrau neu
ddyddiaduron neu'r ffeil ffurfiol y mae’r gwyn yn ymwneud a hi — a allai, yn eich barn chi,
fod yn berthnasol i'r cyfweliad, ewch a8 nhw gyda chi. Os oes gennych nodiadau a
wnaethoch pan ddigwyddodd y materion sy'n destun ymchwiliad, fe allai'r rhain helpu'r
Ymchwiliwr.

Yn ogystal & dogfennau perthnasol, dylech wneud yn siwr bod unrhyw eitem arall y gallai
fod ei hangen arnoch chi yn ystod y cyfweliad gennych, er enghraifft sbectol ddarllen,
cymhorthion clyw neu feddyginiaeth (mewnanadlyddion ac ati). Oni bai eu bod yn gwbl
angenrheidiol, dylech hefyd wneud yn siwr bod unrhyw ffon symudol neu ddyfais dabled
wedi ei diffodd drwy gydol y cyfweliad a bod eich cydweithwyr yn ymwybodol na ddylen
nhw darfu arnoch chi.

Rhowch wybod i'r Ymchwiliwr cyn y cyfweliad am ofynion arbennig sydd gennych, gan
gynnwys gofynion sy’n codi o unrhyw rai or nodweddion gwarchodedig a ddiffinnir yn
Neddf Cydraddoldeb 2010 (fel y'i diwygiwyd) e.e. unrhyw anabledd neu ystyriaethau
crefyddol. Cewch gyfle hefyd i gynnal eich cyfweliad yn Gymraeg os hoffech wneud hynny.

Er y bydd gan y Ymchwiliwr amserlen ac y bydd yn ceisio cadw at yr amserlen honno,
weithiau gall cyfweliadau gymryd mwy o amser. Gan hynny, dylech sicrhau eich bod yn
ystyried hyn wrth gynllunio unrhyw beth yn syth ar 6l yr amser a bennwyd ar gyfer gorffen
y cyfweliad.

Materion i'w cadw mewn cof

Yn ogystal, efallai y bydd y Ymchwiliwr yn ysgrifennu nodiadau yn y cyfweliad ac yn gofyn i
chi lofnodi'r rhain a nodi'r dyddiad arnyn nhw ar ddiwedd y cyfweliad. Ar ddiwedd vy
cyfweliad, bydd y recordydd digidol yn cynhyrchu dau gryno ddisg. Bydd un ddisg yn cael ei
selio at ddibenion tystiolaeth a bydd y llall yn cael ei defnyddio gan yr ymchwilydd fel
fersiwn weithredol o'r recordiad. Gofynnir i chi lofnodi'r fersiwn a seliwyd fel cadarnhad o'r
cyfweliad a dylech gael hysbysiad yn esbonio sut gallwch chi wneud cais am gopi o'r ddisg.

Cyn gynted ag y bydd yn rhesymol bosib ar ol y cyfweliad, bydd y swyddog ymchwilio yn
anfon cofnod wedi’i deipio o'r cyfweliad atoch chi. Caiff y cofnod hwn ei ddefnyddio fel sail
eich tystiolaeth.

Dylech gadw mewn cof ei bod yn bosib y bydd yr holl sylwadau a wneir yn ystod y cyfweliad
yn cael eu hatodi wrth unrhyw adroddiad ar yr ymchwiliad y gallai'r Ombwdsmon ei gyfeirio
at sylw Pwyllgor Safonau'r Awdurdod, neu at Lywydd Panel Dyfarnu Cymru.

Rhagor o wybodaeth

Dylid cadw unrhyw wybodaeth a ddarperir i chi cyn neu yn ystod eich cyfweliad yn gwbl
gyfrinachol.

Ni ddylid datgelu manylion ynghylch ymchwiliad i neb heblaw am gynghorwr cyfreithiol neu
ymgynghorydd arall. Os datgelir yr wybodaeth i unigolion eraill, gallai hynny gael ei
ystyried yn achos o dorri amodau paragraffau 5(a) a 7(a) y Cod. Yn ychwanegol, ni ddylech
drafod y dystiolaeth rydych chi'n bwriadu ei rhoi mewn cyfweliad neu ei chynnwys mewn
unrhyw ddatganiad tyst ag unrhyw un a allai fod yn rhan o'r ymchwiliad, boed hynny'n
uniongyrchol neu'n anuniongyrchol, gan y gellir ystyried cyswillt o'r fath fel torri amodau'r
Cod yn yr un modd.

Os ydych yn dymuno mwy o wybodaeth ynglyn &'r broses
yma, cysylitwch a ni:

e ffoniwch 0300 790 0203;
e e-bostiwch holwch@ombwdsmon-cymru.org.uk;

e ewch i'r wefan www.ombwdsmon-cymru.org.uk;

e dilynwch ni ar Twitter: @Ombwdsmon;

e ysgrifennwch at: Ombwdsmon Gwasanaethau Cyhoeddus Cymru
1 Ffordd yr Hen Gae, Pencoed CF35 5L)

Taflen ffeithiau i Aelodau

Awdurdodau Lleol: Beth mbwdsmon

fyddwn ni'n ei WneUd pan OMBWDSMON GWASANAETHAU CYHOEDDUS CYMRU
gawn ni gwyn am eich
ymddygiad

Mae'r daflen ffeithiau hon yn egluro beth sy'n digwydd pan fydd yr Ombwdsmon yn cael
cwyn am ymddygiad aelodau ac aelodau cyfetholedig awdurdodau lleol, cynghorau

cymuned, awdurdodau tan ac achub ac awdurdodau parciau cenedlaethol yng Nghymru.
Nid yw'n ymdrin & holl fanylion ein gweithdrefnau, sydd ar gael yma: www.ombwdsmon-

cymru.org.uk

Cwynion newydd

Caiff pob cwyn newydd ei hystyried gan Dim Cyngor ar Gwynion yr Ombwdsmon, a fydd yn
cydnabod fod y gwyn wedi cyrraedd ac yn rhoi gwybod i chi ac i Swyddog Monitro eich
awdurdod a/neu Glerc eich Cyngor Cymuned (fel bo'n briodol) am ei bodolaeth. Bydd copi
o'r gwyn yn cael ei darparu hefyd.

Does dim rhaid i chi ymateb i'r llythyr hwn os nad ydych yn dymuno gwneud hynny. Fodd
bynnag, os ydych o'r farn y dylai'r Ombwdsmon ystyried gwybodaeth benodol pan fydd yn
ystyried y mater hwn am vy tro cyntaf, cofiwch roi gwybod i ni. Os byddwch yn penderfynu
ymateb neu ddarparu unrhyw wybodaeth, dylech gofio y gall eich sylwadau gael eu datgelu
i'r achwynydd hefyd, neu eu defnyddio mewn unrhyw achos dilynol.

Bydd pob cwyn, ac unrhyw wybodaeth ategol, yn cael ei harchwilio drwy brawf dau gam.
Yn y cam cyntaf, fe fyddwn ni'n ystyried a oes tystiolaeth uniongyrchol bod y Cod
Ymddygiad wedi’i dorri. Yn yr ail gam, byddwn yn ystyried a oes angen ymchwilio neu
gyfeirio achos at bwyllgor safonau neu at Banel Dyfarnu Cymru er budd y cyhoedd. Mae
hyn yn golygu ystyried sawl ffactor sy’n ymwneud a budd y cyhoedd, fel; a ydych wedi
mynd ati'n fwriadol i geisio cael budd personol i chi eich hun neu i rywun arall, wedi
camddefnyddio sefyllfa o ymddiriedaeth, a oes angen ymchwilio er mwyn sicrhau y bydd y
cyhoedd yn dal yn gallu ymddiried mewn aelodau etholedig, neu a yw ymchwiliad yn
ymateb cymesur dan yr amgylchiadau. Fe wnawn ni geisio rhoi gwybod i chi o fewn pedair
wythnos a yw'r Ombwdsmon yn bwriadu ymchwilio i'r gwyn hon ai peidio.

Os na allwn dderbyn y gwyn 9

Cewch gopi ysgrifenedig o'r esboniad os nad yw cwyn yn cwrdd & gofynion y prawf dau
gam.

Os penderfynwn ymchwilio i'r gwyn

Os penderfynwn ymchwilio i'r gwyn caiff yr ymchwiliad ei gynnal gan un o ymchwilwyr yr
Ombwdsmon. Byddwn bob amser yn ysgrifennu atoch chi ac at y rhai sy'n gysylltiedig a'r
gwyn i gadarnhau ein penderfyniad i ymchwilio, ac nid oes angen i chi ymateb os nad ydych
yn dymuno gwneud hynny. Fodd bynnag, byddai'n ddefnyddiol pe gallech nodi unrhyw
bryder sydd gennych yn ystod yr ymchwiliad er mwyn i'r rhain gael eu datrys yn brydlon.

Fel arfer, cynhelir ymchwiliadau yn breifat. Mae’n bosibl y bydd datgelu manylion yn

ymwneud ag ymchwiliad yn arwain at dorri'r Cod Ymddygiad. Gan hynny, fe'ch cynghorir
chi i beidio a thrafod y gwyn a neb (gan gynnwys tystion posibl) ar wahan i'ch cynghorwr
cyfreithiol neu ymgynghorwr arall er mwyn osgoi unrhyw ragfarn ynghylch yr ymchwiliad.

Os oes tystion rydych yn meddwl y dylid cysylltu a nhw, dylech roi gwybod i'r Ymchwiliwr
cyn gynted a phosibl.

Os daw cais (sy'n cyfeirio atoch wrth eich enw) gan y cyfryngau neu drydydd parti am
wybodaeth yn ymwneud ag ymchwiliad, yr unig fanylion y byddwn yn eu cadarnhau yw bod
ymchwiliad yn cael ei gynnal.

Bydd y Ymchwiliwr fel arfer yn ceisio cael gafael ar ragor o ddogfennaeth berthnasol a
thystiolaeth gan dystion. Mae pob ymchwiliad yn amrywio, ac er y bydd angen cyfweld y
rhai sy'n gysylltiedig o bosib, efallai y bydd rhai achosion yn dod i ben drwy archwilio
dogfennau yn unig. Anelwn at gwblhau pob ymchwiliad o fewn 12 mis ond cwblheir y rhan
fwyaf ynghynt na hynny. Os ystyriwn am ba bynnag reswm ei bod yn angenrheidiol rhoi'r
gorau i'n hymchwiliad, byddwn yn ysgrifennu atoch i esbonio’r penderfyniad hwn.

Ar 0l cwblhau pob ymholiad rhesymol, bydd y swyddog ymchwilio yn adolygu’r dystiolaeth a
gasglwyd ac yn penderfynu a yw'r dystiolaeth yn ategu achos o dorri'r Cod. Os felly, bydd
copiau o'r dystiolaeth berthnasol a gasglwyd yn cael eu hanfon atoch, ynghyd a gwahoddiad
i ddod i gyfweliad. Caiff cyfweliadau eu recordio ac fe gawn nhw eu cynnal wyneb yn
wyneb fel arfer, ond mewn amgylchiadau eithriadol efallai y gofynnir i chi ateb cyfres o
gwestiynau ysgrifenedig. Gellir canfod gwybodaeth fanwl am y broses ymchwilio yn ein
taflen ffeithiau 'Taflen Ffeithiau i Aelodau sy'n cael eu cyfweld'.

Yn y cyfweliad, fe ddylech chi fod yn barod i ateb unrhyw gwestiwn a ofynnir i chi. Cewch
gyfle hefyd i roi sylwadau sy’n berthnasol i'r ymchwiliad yn eich barn chi. Mae croeso i chi
ddod a chynrychiolydd cyfreithiol gyda chi neu rywun arall i‘ch cefnogi os ydych yn dymuno
gwneud hynny, cyn belled a'u bod yn annibynnol ar destun yr ymchwiliad. Efallai y bydd
methu a chydymffurfio ag unrhyw gais a wneir gan y Ymchwiliwr mewn cysylltiad ag
ymchwiliad yn cael ei ystyried fel torri'r Cod i aelodau etholedig.

Pan fydd gennym yr holl wybodaeth sydd ei hangen arnom, byddwn yn ysgrifennu
adroddiad neu lythyr yn nodi’r dystiolaeth a ystyriwyd gennym ynghyd a'n casgliadau.

Canlyniadau'r ymchwiliad

Os byddwn yn dod i'r casgliad nad oes unrhyw dystiolaeth i awgrymu bod y Cod Ymddygiad
wedi cael ei dorri, byddwn yn cau'r ymchwiliad ac yn rhoi rhesymau ysgrifenedig dros y
penderfyniad hwn i holl bartion y gwyn.

Os awgrymir ar ol adolygu'r dystiolaeth bod y Cod wedi cael ei dorri; gall yr Ombwdsmon
benderfynu mewn rhai amgylchiadau nad yw camau pellach yn briodol. Unwaith eto, bydd
rhesymau ysgrifenedig dros y penderfyniad hwn yn cael eu hanfon at bob parti.

Os bydd yr Ombwdsmon yn canfod bod modd cyfiawnhau'r gwyn, ac y byddai'n fuddiol
cyfeirio'r gwyn er budd y cyhoedd, gall ei chyfeirio naill ai at Bwyllgor Safonau'r awdurdod
perthnasol, neu at dribiwnlys a gaiff ei gynnull gan Banel Dyfarnu Cymru i wneud
penderfyniad ar y materion. Fodd bynnag, cewch gyfle i roi sylwadau ar fersiwn ddrafft o'r
adroddiad o fewn amserlen benodol. Bydd unrhyw sylw a wneir yn cael ystyriaeth ddyledus
cyn i'r adroddiad gael ei gwblhau, ac mae'n bosibl y caiff ei ymgorffori yn yr adroddiad
terfynol.

Bydd copi o adroddiad terfynol yr Ombwdsmon yn cael ei anfon atoch. Bydd y sawl a
wnaeth y gWwyn yn cael gwybod am gasgliadau'r Ombwdsmon, a bydd crynodeb o'r
adroddiad yn cael ei ddarparu er gwybodaeth. Ni fydd yr adroddiad terfynol yn cael ei
ddatgelu gan yr Ombwdsmon nes gwneir penderfyniad ar y materion gan y Pwyllgor
Safonau neu'r tribiwnlys.

Os na fydd y sawl a gwynodd yn fodlon ar ein penderfyniad i beidio ag

mchwilio i gwyn

Lle byddwn wedi cyhoeddi penderfyniad i beidio ag ymchwilio i gwyn yn eich erbyn dewis
cau’r ymchwiliad, neu penderfynu nad yw camau pellach yn briodol, bydd ein tasg wedi dod
i ben i bob pwrpas a chaiff y ffeil ei chau. Ni fyddwn yn ailagor achos dim ond os bydd y
sawl a wnaeth y gwyn yn anghytuno a'n penderfyniad. Fodd bynnag, dylech fod yn
ymwybodol y gall y sawl a gwynodd ofyn (o fewn ugain diwrnod gwaith) i ni adolygu'r
gwyn. Os cawn gais i adolygu cwyn, fe wnawn ni roi gwybod i chi a rhoi copi i chi o unrhyw
gais a gawn.

Os ydych yn dymuno mwy o wybodaeth ynglyn &'r broses
yma, cysylitwch a ni:

e ffoniwch 0300 790 0203;
e e-bostiwch holwch@ombwdsmon-cymru.org.uk;

e ewch i'r wefan www.ombwdsmon-cymru.org.uk;

¢ dilynwch ni ar Twitter: @Ombwdsmon;

e ysgrifennwch at: Ombwdsmon Gwasanaethau Cyhoeddus Cymru
1 Ffordd yr Hen Gae, Pencoed CF35 5L)

Annwyl Aelod

Yng: Taflenni Gwybodaeth gan Ombwdsmon Gwasanaethau Cyhoeddus Cymru

Gweler ynghlwm os gwelwch yn dda ddwy Daflen Wybodaeth sydd wedi cael eu cynhyrchu gan
Ombwdsmon Gwasanaethau Cyhoeddus Cymru mewn perthynas & chwynion a wneir yn erbyn
aelodau etholedig mewn perthynas a’r C6d Ymddygiad.

Mae’r Taflenni Gwybodaeth yn hunan-eglurhaol ac yn rhoi canllawiau ar y prosesau i’'w dilyn pan
dderbynnir cwyn — “Beth fyddwn ni’n ei wneud pan gawn no gwyn am eich ymddygiad” ynghyd a
chanllawiau ar gyfer y broses gyfweld ffurfiol - “Talen ffeithiai i aelodau sy’n cael eu cyfweld”.

Yn y ddwy Daflen Wybodaeth, cynghorir yr aelodau’n gryf i beidio a thrafod neu rannu gwybodaeth
gydag unrhyw un ac eithrio’r rheiny sy’n darparu cyngor cyfreithiol neu gyngor arall iddynt er mwyn
osgoi rhagfarnu unrhyw ymchwiliad sy’n mynd rhagddo.

Mae’r ddwy Daflen Wybodaeth ar gael ar wefan yr Ombwdsmon.

http://www.ombudsman-

wales.org.uk/~/media/Files/Factsheets cy/Welsh%20%20Factsheet%20for%20Local%20Authority%
20Members%20%20What%20we%20d0%20when%20we%20get%20a%20complaint%20about%20y
our%20conduct%20W%20%20Version%2010%20July%202015.ashx

Dear Member,

Re: Factsheets from the Public Services Ombudsman for Wales (O)

Please see attached two Factsheets which have been produced by the Ombudsman in relation to
code of conduct complaints against elected members.

The Factsheets are self- explanatory and provide guidance as to the processes followed when a
complaint is received — “What we do when we get a complaint about your conduct” and also
guidance about the formal interview process — “ Factsheet for member interviewees”.

Both Factsheets note that members are strongly advised against discussing or sharing information
with anyone other than those providing legal or other advice to them in order to avoid prejudicing
any ongoing investigations.

Both Factsheets are also available from the O’s website -


http://www.ombudsman-wales.org.uk/~/media/Files/Factsheets_cy/Welsh%20%20Factsheet%20for%20Local%20Authority%20Members%20%20What%20we%20do%20when%20we%20get%20a%20complaint%20about%20your%20conduct%20W%20%20Version%2010%20July%202015.ashx

http://www.ombudsman-wales.org.uk/~/media/Files/Factsheets_cy/Welsh%20%20Factsheet%20for%20Local%20Authority%20Members%20%20What%20we%20do%20when%20we%20get%20a%20complaint%20about%20your%20conduct%20W%20%20Version%2010%20July%202015.ashx
http://www.ombudsman-wales.org.uk/~/media/Files/Factsheets_cy/Welsh%20%20Factsheet%20for%20Local%20Authority%20Members%20%20What%20we%20do%20when%20we%20get%20a%20complaint%20about%20your%20conduct%20W%20%20Version%2010%20July%202015.ashx
http://www.ombudsman-wales.org.uk/~/media/Files/Factsheets_cy/Welsh%20%20%20Code%20of%20Conduct%20complaints%20%20Factsheet%20for%20member%20interviewees%20%20Version%2010%20July%202015.ashx
http://www.ombudsman-wales.org.uk/~/media/Files/Factsheets_cy/Welsh%20%20%20Code%20of%20Conduct%20complaints%20%20Factsheet%20for%20member%20interviewees%20%20Version%2010%20July%202015.ashx
http://www.ombudsman-wales.org.uk/~/media/Files/Factsheets_cy/Welsh%20%20%20Code%20of%20Conduct%20complaints%20%20Factsheet%20for%20member%20interviewees%20%20Version%2010%20July%202015.ashx
http://www.ombudsman-wales.org.uk/~/media/Files/Factsheets_cy/Welsh%20%20%20Code%20of%20Conduct%20complaints%20%20Factsheet%20for%20member%20interviewees%20%20Version%2010%20July%202015.ashx

